
AMA BIRJINA GUADALUPE-KORA ERROMERIA.

Ondarribia-tik 1889-ko Mayatzaren 30-ean.

EuskaL-ErRriA-ren Zuzendari jauna.

Nere jaun ta adiskidea:

Espanian Fede Santuaren batasuna irichi zanetik amairugarren
eunkida otsanditzeko, Uri ortako Langille Katolikoen Elkargoak era-
baki zuen Jaizkibelen-en Maria Birjifia Guadalupe-koak daukan eleiza-
cho santura erromerian etortzea. Jakindu zan bezin laster berri au On-
darribian, emengo arrantzaleak, Ama Birjila Guadalupe-koaren seme
maitatiak, prestatu ziran mendi zoragarrira igotzeko Donostiatik ze-
tozenakin batean, beren Ama Zerukoaren aurrean belaunikatzera, as-
kotan egin oi duten bezela, itsasoko perill izugarrietan ematen dien
laguntza eta indarragatik eskertuaz.

Gaur izan da Erromeria ori. Goiz-goizetik, Uri ontako Premielei-
zan eta Kapuchinoen konbentuan eman dira komunio asko ta asko.
Jendearen umiltasun eta debozioak biotza poztutzen zuen.

Goizeko bederatzietan atera da Guadalupera-ko prozesioa, eleizban-
dera ederrakin. Donostiatik eta inguruko errietatik etorri diranak on-
darribitarrakin baturik, igo dira Jaizkibel-ko mendira. Guadalupera
iristean, eman da eleiz aurrean Meza Santua, ta ondoren Aita Santua-
ren bedeinkazioa. Ikusgarria zan an, mendi gafean, ainbeste jendek
(bost milla inguru izango ziran) Meza Santua entzuten agertzen zuten
jayera eta biotz irazekia.

Arratsaldean izan da beste funzio eder bat, euskaraz errezaturik
Errosario Santua.

Sermoigilleak izan dira: goizean, gaztelaniaz, Aita Artola;eta arra-
tsaldean, euskaraz, On Ignazio Uranga jauna.

Kantari eta musikalariak Donostiatik etorri dira.

Ama Birjina Guadalupe-koak gorde gaitzala guziok.

Zure lagun ta serbitzaria

EUSKARAZALE BAT.

